
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 25-Ի ԹԻՎ 572-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

Ընթացիկ իրավիճակը և իրավական ակտի ընդունման անհրաժեշտությունը
Համաձայն Հայաստանի Հանրապետության կառավարության 25 մայիսի 2017 թվականի N 572-Ն «Պետական մարմիններում էլեկտրոնային փաստաթղթերի և էլեկտրոնային թվային ստորագրությունների կիրառման կարգը սահմանելու, էլեկտրոնային թվային ստորագրության կիրառմամբ պետական և տեղական ինքնակառավարման մարմինների կողմից մատուցվող ծառայությունները կամ գործողություններն էլեկտրոնային ձևով ձեռքբերելիս շահագործվող էլեկտրոնային համակարգերի տեխնիկական ընդհանուր պահանջները սահմանելու և Հայաստանի Հանրապետության կառավարության 2005 թվականի N 1595-Ն որոշումն ուժը կորցրած ճանաչելու մասին» որոշման Հավելված 2-ի 11-րդ և 12-րդ կետերի համաձայն բջջային էլեկտրոնային թվային ստորագրության ծառայություններից օգտվելու համար ՀՀ նույնականացման քարտ ունեցող ցանկացած օգտատեր (անհատ) նախ պետք է իր բջջային կապի օպերատորից ձեռք բերի նոր սերնդի շարժական բջջային կապի հեռախոսաքարտ (USIM): Սակայն ներկայումս բջջային կապի օպերատորները դեռևս պատրաստ չեն մատուցել ծառայություն և չունեն նոր սերնդի շարժական բջջային կապի հեռախոսաքարտերի բավարար խմբաքանակ։
Հաշվի առնելով վերոգրյալը՝ անհրաժեշտություն է առաջանում մշակել համապատասխան իրավական ակտի նախագիծ:



		Առաջարկվող կարգավորման բնույթը  
		2017 թվականի մայիսի 25-ի թիվ 572-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունամբ նախատեսվում է բջջային կապի օպերատորներին տալ բավարար ժամանակ և հնարավորություն տվյալ շուկա միաժամանակյա մուտք գործելու համար, ինչպես նաև պետական եվ տեղական ինքնակառավարման մարմինների կողմից շահագործվող էլեկտրոնային համակարգերը գույքագրել և լրացուցիչ ուսումնասիրել տեխնիկական հնարավորությունները։

		Ակնկալվող արդյունքը
		Նախագծի ընդունման դեպքում հիմնական ակնկալվող արդյունքը Հայաստանի Հանրապետության տվյալների բազաներում պահպանվող ու մշակվող Պետական և տեղական ինքնակառավարման մարմինների փոխկապակցումը իրականացնել անթերի և բարձր հուսալիությամբ։

«Հայաստանի Հանրապետության կառավարության 2017 թվականի մայիսի 25-ի թիվ 572-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:

		«Հայաստանի Հանրապետության կառավարության 2017 թվականի մայիսի 25-ի թիվ 572-ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:
